
Kalaallit meerartaasa 22-t 1951-imi Danmarkimut aallartinneqarnerat pillugu § 37
naapertorlugu apeqqutinut nr. 2019-060-imut akissutit.

Asasara Stine Egede

Kalaallit meerartaasa 22-t 1951-imi Danmarkimut aallartinneqgarnerat pillugu Inatsisartut
suleriaasianni § 37 naapertorlugu Naalakkersuisunut apeqquteqarputit. Apeqqutigisatit
uannit akisassanngortinnegarsimapput.

Apeqqutinut tamanut akissutikka matuma kinguliini takunegarsinnaapput.

1. Qanga 1951-imi misileraanertut taallugu meeqqanut 22-nut Danmarkimut
aallartinneqartunut tunngatillugu danskit naalakkersuisui pisortatigoortumik
naalagaaffik sinnerlugu utoqqatsissagaluarpata, Naalakkersuisut
tapersiissagaluarpaat?

Folketingimut ilaasortaasimasoq Juliane Henningsen 2009-mi § 20 naapertorlugu
ministeriunermut apeqquteqarpoq, meeqqanut attuumassuteqartunut taakkualu
ilagutaannut danskit naalagaaffiat sinnerlugu ministeriuneq utoggatserusunnersoq
taassungalu taarsiissuteqgarluni.

Kalaallit meerartaasa pineqartut 1950-ikkut aallartinneranni Danmarkimiissimanerat
Kalaallit Nunaata Danmarkillu ataatsimoorussamik oqaluttuassartaanni pisimasoq
alianartuusoq naalakkersuisut isumagartut, ilaatigut statsministerip akissummini
nalunaarutigaa. Aammattaaq statsministerip nalunaarutigaa Kalaallit Nunaanni
Danmarkimilu piffissami taamanikkut eqgarsartaaseq malunnartumik allaanerusoq
kiisalu Kalaallit Nunaata Danmarkillu ataatsimoorussamik ogaluttuarisaaneranni
nunasiaanerup nalaa qaangiussimasutut naalakkersuisut isigigaat.

Statsministerip nalunaarutaani malugineqarsinnaavoq, apeqqummi ujartorneqartutut
pisortatigoortumik utoggatsissuteqarnissamik il. il. naalakkersuisut tungaannit siulliulluni
suliniutegartogarnianngitsoq.

2009-mi statministerip akissutaani takuneqarsinnaasutut isummap allanngortinnissaanut
naalakkersuisut tungaannit suliniutinik nalunaarutinilluunniit Naalakkersuisut
takusaqgarsimanngillat.

Kalaallit meerartaannut 22-usunut 1951-imi Danmarkimut aallartinnegartunut
pisortatigoortumik utoqgatsissuteqartogarnissaa pillugu Folketingimi
aalajangiiffigisassatut siunnersuummik maannakkut sagqummiussisogartoq
Naalakkersuisut ilisimavaat.

Danmarkimi naalakkersuisut maannamut nalunaarutaat aallaavigalugit, kiisalu
Folketingimi aalajangiiffigisassatut siunnersuummut naalakkersuisut Folketingillu
isumaat suli ilisimaneganngitsut pissutigalugit, isumagarpunga, piffissami matumani
apeqqutit akinissaat ajornartoq.

Taamaalilluni utogqatsertogassanersoq taamaalisoqassappallu utoqqatserneq gqanoq
ilusegassanersoq imaluunniit naammassineqassanersoq ilisimaneganngilag.
Taamaattumik aalajangernermut taamaattumut Naalakkersuisut ganog isummissanersut
siumut nalunaarutigeriissallugu naleqquttuunngitsoq isumagarpunga. Tassani
pisariaqartumik aalajangersimasumik aalajangertogarsimanissaa imaluunniit
naalakkersuisut tungaannit najoqqutarineqarsinnaasumik isummersimanissaq
naatsorsuutiginegassaag.

2. Naalakkersuisut nunarput sinnerlugu meeqqanik 22-nik isumaginninnermi
misileraanermik taasamik pisimasumik akisussaaqataallutik isumaqarpat?

Sammisagq pillugu Landsradip isumagatiginninniarnerisa misissuataareernerisigut
paasineqarsinnaavoq, misilinermik taanegartup naammassinissaanut naalakkersuisut
Red Barnetimut aamma Dansk Rede Korsimut tapersiinissaannut, taasereernikkut
Landsradit tapersiisimammata.

Aalajangiivissortogarsimanngilaq taamaalillunilu Landsradip aalajangiineranut atatillugu
oqartussaasunut akisussaaffiuvoq, kisiannili Landsradimi taasinermik tunngaveqartumik
danskit oqartussaasuinut inussiarnersumik nalunaarneruvoq.

Tamanna tunngavigalugu pisunut naammassineqartunut akisussaaqgataavinnermut
pegataanerup nassuiarnissaa ajornakusoortoq isumagarpunga, suliami Landsradip
isumaa apeqqutaatinnagu oqartussaasut misiliinermut tapersiinerannut
sunniutegaqataasimanissaa naatsorsuutigineqartariagarpog.

Apeqqummut 1-imut akissuteqaatsini inaarutaasumik ogaaseqaatikka allatigut
innersuussutigissavakka.

3. Naalakkersuisut Nunarput sinnerlugu pisortatigoortumik meeqqanut
misileraataasunut taamatuttaaq utoqqatsernissaq pissusissamisoorsorivaat?

Apeqqummut 2-mut akissutiga innersuussutigissavara.
4. Naalakkersuisut allamik paasissutissanik qulaani eqqartukkamut
tunngatillugu iluatsillugu sagqummiussassanik peqarpat?

Apeqqutiginegartunut annerusumik ogaasissaganngilanga.

Inussiarnersumik inuulluagqusillunga

Mosdllghe.

Martha Abelsen

